
Annotatsiya. Ushbu maqolada axborot jamiyatida media madaniyatning ijtimoiy-falsafiy va sotsiomadaniy
jihatlari tahlil qgilinadi. Tadqgiqotda media madaniyatning ijtimoiy ong, kommunikatsiya va madaniy o‘zgarishlarga
ta’siri o‘rganilgan. Muallif M. Kastels, Y. Xabermas va E. Toffler nazariyalariga tayangan holda O‘zbekiston axborot
madaniyatining hozirgi rivojlanish bosqgichlarini tahlil giladi. Xulosa o‘rnida media madaniyatning qadriyatlar
tizimi va madaniy muloqotni shakllantirishdagi o‘rni asoslab beriladi.

Kalit so‘zlar: media madaniyat, axborot jamiyati, sotsiomadaniy transformatsiya, kommunikatsiya, globallashuv,
identitet, ragamlashtirish.

Kirish. Zamonaviy jamiyatda axborot oqimlarining keskin ortishi, raqamli
texnologiyalarning hayotning barcha jabhalariga kirib borishi natijasida media makoni ijtimoiy
taraqqiyotning asosiy omiliga aylandi. Daniel Bell, Manuel Kastels, Alvin Toffler kabi
tadqiqotchilar tomonidan ishlab chiqilgan axborot jamiyati nazariyasi zamonaviy
sotsiomadaniy jarayonlarni anglashda muhim metodologik asos bo‘lib xizmat qiladi. Ularning
fikricha, axborot va bilim yangi iqtisodiy va madaniy tizimning asosiy resursiga aylanib,
jamiyatning tashkiliy tuzilishi, kommunikatsiya shakllari va madaniy me’yorlarini tubdan
o‘zgartirmoqda.

Media madaniyat ushbu jarayonlarning markazida turib, jamiyatning axborotga
munosabati, muloqot madaniyati, qadriyatlar tizimi va identifikatsiya jarayonlarini
shakllantiruvchi omil sifatida namoyon bo‘ladi. Postmodernizm nazariyotchilari J. Bodriyar va
J.F. Liotar mediada tasvirlar reallikni almashtirishi, simulyakrlar va giperreallik jamiyat ongiga

bevosita ta’sir ko‘rsatishini ta’kidlaydilar. Bu esa media madaniyatining nafagat axborot
vositasi, balki ijtimoiy-ma’naviy jarayonlarning yaratuvchi kuchiga aylanganini ko‘rsatadi.

Zamonaviy davrda ijtimoiy aloqalar yangi shakllar va vositalar bilan boyidi. Internet,
ijtimoiy tarmoglar va mobil texnologiyalar odamlar o‘rtasidagi alogalarni yanada kuchaytirdi.
Hozirgi kunda insonlar geografik joylashuvidan qat’iy nazar, bir-birlari bilan tezkor va samarali
muloqot qilish imkoniyatiga ega. Biroq, bunday aloqalarning salbiy tomonlari ham mavjud,
masalan, yolg'izlik va ruhiy muammolar ko‘payishi mumkin. Odamlar haqiqiy muloqot o‘rniga
raqamli muhitga ko‘proq gqaram bo'‘lib qolishi, ijtimoiy aloqalar sifatining pasayishiga olib
kelishi mumkin.

Raqamli platformalarning keng ommalashuvi, ijtimoiy tarmogqlar orqali
kommunikatsiyaning yangi shakllarining yuzaga kelishi madaniy o‘zaro ta’sir, shaxsiy va
jamoaviy identitet, axlogiy me’yorlar va ijtimoiy xulg-atvorning yangicha ko‘rinishlarini
shakllantirmoqda. Shu ma’noda media madaniyati sotsiomadaniy transformatsiyalarning ham
aks ettiruvchisi, ham katalizatori sifatida maydonga chigadi.

O‘zbekiston ham global raqamli jarayonlardan chetda qolmay, so‘nggi yillarda ragamli
savodxonlikni oshirish, media kompetensiyani rivojlantirish, ta’'lim jarayoniga media
madaniyati elementlarini joriy etish bo‘yicha qator strategik tashabbuslarni amalga
oshirmoqda. Bu esa media madaniyatining milliy rivojlanishdagi o‘rnini chuqur tadqiq etishni
yanada dolzarb qiladi.

Shu bois ushbu maqola axborot jamiyati sharoitida media madaniyatning sotsiomadaniy
transformatsiyalardagi rolini nazariy jihatdan tahlil qilish, media makonining jamiyat hayotiga
ko‘rsatgan ta’sir mexanizmlarini aniqlash hamda uning O‘zbekiston rivojlanishidagi o‘rnini
yoritishni maqsad qiladi.

Adabiyotlar tahlili va Tadqiqot metodologiya. Axborot jamiyati tushunchasi Daniel
Bell, Manuel Kastels va Alvin Toffler kabi nazariyotchilar tomonidan ishlab chiqilgan bo‘lib, ular
postindustrial igtisodiyotlarda bilim va axborotning ortib borayotgan rolini ta’kidlaganlar. Bell
“bilimga asoslangan jamiyat” g‘oyasini ilgari surgan, Kastels esa “tarmoqli jamiyat”ni axborot
oqgimlari orqgali shakllangan global tizim sifatida tasvirlagan. Media nazariyotchilari Jan
Bodriyar va Jan-Fransua Liotar esa mediada tasvirlar ijtimoiy haqiqatni “simulyakr” bilan
almashtirishini va bu jarayon postmodern ongni shakllantirishini tahlil gilganlar. Ushbu
g'oyalar media madaniyatini ijtimoiy-madaniy o‘zgarishlarning mahsuli hamda
harakatlantiruvchi kuchi sifatida anglash uchun nazariy asos bo‘lib xizmat qiladi.

Alvin Toffler o‘zining “Kelajak zarbasi” asarida axborot texnologiyalari orqali
jamiyatning ganday o‘zgarayotganini tushuntiradi. U sanoat jamiyati o‘rniga “axborot jamiyati”
kelishini ta’kidlaydi va bunda axborot eng muhim resursga aylanishini ta’kidlagan. Insonlar
uning asosiy ishtirokchisiga aylanib qolishini ko‘rsatib o‘tgan.

Daniel Bell esa “Postindustrial jamiyat” konsepsiyasini ilgari suradi. Unga ko'ra,
postindustrial jamiyatda iqtisodiyotning asosi sanoat va ishlab chiqarishdan ko‘ra ko‘proq
axborot va xizmat ko‘rsatishga aylanadi. Bu jamiyatda bilim va axborotning ahamiyati yuqori
bo‘lib, texnologiyalar yordamida bilimlar tarqatiladi va rivojlanadi.

Manuel Kastels o‘zining “Axborot davri: iqtisodiyot, jamiyat va madaniyat” trilogiyasida
esa global tarmoqlangan jamiyat konsepsiyasini ishlab chiqadi. Unga ko‘ra, axborot jamiyatini
yangi ijtimoiy tuzilma sifatida ko‘radi va bunda axborot tarmogqlari va texnologiyalar orqali
odamlar o‘rtasida o‘zaro bog'liglik kuchayishini alohida ta’kidlaydi.

Media madaniyati tushunchasi madaniyatshunoslik va kommunikatsiya nazariyasiga
asoslanadi. Y. Habermas fikriga ko‘ra, media makoni demokratiyaning asosi bo‘lgan oqilona
muloqot shakllanadigan jamoat maydoniga aylanadi [4]. Media madaniyati axborot,
texnologiya va madaniyatni birlashtirib, kommunikatsiyaning estetik va axloqiy o‘lchovlarini
aks ettiradi [5]. Axborot jamiyatida u ijtimoiy munosabatlarning tartibga soluvchisi sifatida
faoliyat yuritadi, shaxslarning bilish va xulq-atvor modellarini shakllantiradi.

Ushbu magqola falsafiy va sotsiologik yondashuv asosida olib borilgan bo‘lib, unda
germenevtik, qiyosiy va struktur-funksional metodlar qo‘llanilgan. Tadqiqot media nazariyasi,
postmodern falsafasi va ijtimoiy-madaniy tadqiqotlarning konseptual tahlilini 0z ichiga oladi.
Magsad - axborot jamiyati sharoitida texnologik taraqqiyot, madaniy o‘zgarish va ijtimoiy
moslashuv o‘rtasidagi o‘zaro bogliglikni aniqlashdir.

Natijalar. Media madaniyati jamiyatdagi o‘zgarishlarning ham aks ettiruvchisi, ham
harakatlantiruvchisi sifatida faoliyat yuritadi. U jamoaviy qadriyatlar, me’yorlar va
kommunikatsiya uslublarini shakllantiradi. Ragamli platformalar insonlarning hagqiqat,
hokimiyat va jamoa haqidagi tasavvurlarini yangicha talqin giladi. Virtual muhitlar milliy yoki
madaniy chegaralardan tashqarida yangi identifikatsiya va tegishlilik shakllarini yuzaga
keltiradi. Shu ma’noda, media madaniyati shaxs va jamiyat o‘rtasidagi an’anaviy munosabatni
qayta shakllantirib, madaniy ifoda erkinligi va plyuralizmni rivojlantiradi.

Bundan tashqari, ragamli media vositalarining keng ommalashuvi madaniy ijod
jarayonini demokratlashtiradi. [jtimoiy tarmogqlar foydalanuvchilarga mazmunni iste’'mol qilish
bilan birga, uni yaratish imkonini ham beradi - bu esa “prosumer madaniyati” deb ataluvchi
hodisaga olib keladi. Bu jarayon ishtirokchilikni kuchaytirgan bo‘lsa-da, mediada haqiqiylik,
manipulyatsiya va axloqiy javobgarlik kabi masalalarni ham yuzaga keltiradi.

Liotar va Bodriyar tomonidan ifodalangan postmodern falsafa, media ta’siri ostidagi
jamiyatlarda “katta narrativlar’ning parchalanganligi va nisbiylikning ustuvorligini ta’kidlaydi.
Belgilar va tasvirlar hukmronligi “giperreallik”ni yaratadi, bunda haqigat va to‘qima o‘rtasidagi
farq yo‘qoladi. Shu kontekstda media madaniyati ma’'no yaratiladigan va identifikatsiya
shakllanadigan asosiy maydonga aylanadi. Shu sababli postmodern murakkablikni anglash
uchun media savodxonligi va tanqidiy fikrlash muhim ahamiyat kasb etadi.

[jtimoiy-madaniy o‘zgarishlar texnologik modernizatsiya va globallashuv tomonidan
harakatga keltiriladi. Alvin Toffler bu jarayonni sanoat davridan postindustrial sivilizatsiyaga
o‘tish sifatida ta’riflagan bo‘lib, unda axborot asosiy ishlab chiqarish kuchi sifatida jismoniy
mehnatni almashtiradi [6]. Shu kontekstda media madaniyati o‘zgarishlarning faol
ishtirokchisiga aylanadi, u shaxsiy identifikatsiya, qadriyatlar va madaniy integratsiyaga ta’sir
ko‘rsatadi [7]. Ijtimoiy tarmogqlar kabi ragamli platformalar shaxslararo munosabatlarni qayta
shakllantirib, madaniy ifoda etishning yangi shakllarini yaratadi [8].

Media madaniyatining axloqiy jihati axborot texnologiyalaridan mas’uliyatli
foydalanish, shaxsiy hayot daxlsizligi, xilma-xillik va haqiqatga hurmatni oz ichiga oladi.
Madaniy barqarorlik ragamli muhitda axloqiy me’yorlarni shakllantirishga bog‘liq. Ta’lim
muassasalari yosh avlod orasida media kompetensiya va raqamli axlogni rivojlantirishda
muhim rol o‘ynaydi. Axborot ishonchliligi va axloqiy javobgarlik hagidagi ongni shakllantirish
texnologik taraqqiyotning ijtimoiy farovonlikka xizmat qilishini, begonalashuv emas,
insonparvarlikni rivojlantirishini ta’minlaydi.

0‘zbekistonning axborot siyosati ragamli transformatsiya va madaniy modernizatsiyaga
urg‘u beradi. So‘nggi yillarda raqamli savodxonlik va media kompetensiyani rivojlantirishga
qaratilgan milliy dasturlar amalga oshirildi [9]. Media ta’limi o‘quv dasturlariga kiritilmoqda,
bu esa mediadan foydalanishda tanqidiy va axloqiy yondashuv zarurligini aks ettiradi. Global
media tendensiyalarining ta’siri milliy o‘zlik va madaniy merosni saqlashga qaratilgan sa'y-
harakatlar bilan muvozanatlashtiriladi.

Shuningdek, zamonaviy dunyoda xalgqaro hamkorlik orqali axborot xavfsizligini
ta’'minlash ham muhim ahamiyat kasb etadi. Axborot xavfsizligi global masala bo‘lganligi
sababli, davlatlar va xalqaro tashkilotlar o‘rtasida axborot almashinuvi va hamkorlikni
kuchaytirish zarur. Xalqaro tashkilotlar tomonidan gabul gilingan standartlar va protokollarga
rioya qilishning, axborot xavfsizligini ta'minlashda ragamli savodxonlikda, axborot tarqatish
jarayonlarini nazorat qilishda roli katta. Bu yondashuvlar orqali axborot xavfsizligini
ta’'minlash va jamiyatda ishonchli axborot oqimini yo‘lga qo‘yish mumkin.

Ikkinchidan, hozirgi kunga kelib ijtimoiy media, ozining keng qamrovli va tezkor
axborot tarqatish imkoniyatlari bilan, jamoatchilik fikrini shakllantirishda kuchli vositaga
aylandi. Ijtimoiy media platformalari, masalan, Facebook, Twitter, Instagram va boshqa
platformalar, axborotni keng auditoriyaga tezkor etkazish va muhokama qilish imkonini beradi.
Bu jarayonda inson omilining roli katta bo‘lib, har bir foydalanuvchi, bloger yoki jurnalist
targatayotgan axborotning sifati va mazmuni jamoatchilik fikrini shakllantiradi.

[jtimoiy media platformalarida tarqatilgan axborotning sifati va ishonchliligi
jamoatchilik fikriga sezilarli ta’sir ko‘rsatadi. Insonlar o‘z fikrlarini bildirish, yangiliklarni
ulashish va muhokama qilish orqali ijtimoiy tarmoqlarda faol ishtirok etadi va shu bilan birga,
noto‘g'ri yoki yolg‘on axborotlarning tez tarqalishi ham jarayondagi asosiy muammoni yuzaga
keltirmoqda. Bu esa jamoatchilik fikrining noto‘gri shakllanishiga, ijtimoiy beqarorlik va
ishonchsizlikka olib kelishi mumkin. Yuqorida ta’kidlangan muammo yuzasidan yangi
yondashuvlar ishlab chiqilishi zarur va buning uchun quyidagi takliflar ishlab chiqish magsadga
muvofiq.

Biz esa dissertatsiya ishida quyidagilarni tavsiya etamiz. Eng muhim yondashuvlardan
biri - bu ijtimoiy media monitoringi va analitik vositalardan foydalanishdir. Ijtimoiy media
monitoringi orqali davlat va xususiy tashkilotlar jamiyatdagi kayfiyat va fikrlarni real vaqtda
kuzatish va bu orqali ular jamoatchilik fikriga ta’sir ko‘rsatadigan muhim masalalarni aniqlab,
kerakli choralarni ko‘rishlari mumkin. Misol uchun, saylov kampaniyalari davomida ijtimoiy
media monitoringi orqali saylovchilarning fikrlari va kayfiyatlari kuzatilib, saylov strategiyalari
moslashtirilishi mumkin.

Ikkinchi yondashuv esa, analitik vositalar yordamida katta hajmdagi axborotlarni tahlil
qilish va wularning tendensiyalarini aniqlash mumkin. Bu vositalar ijtimoiy media
platformalarida tarqatilgan axborotning ganchalik keng tarqalganligi, foydalanuvchilarning
munosabati va fikrlari haqida batafsil ma’lumot beradi. Davlat va jamiyat muhim qarorlarni
gabul qgilishda real va anig ma’lumotlarga tayanishi uchun bu vositalardan keng foydalanishlari
lozim.

Shu bilan birga, ijtimoiy media platformalari orqali noto‘g‘ri axborot tarqalishining
oldini olish uchun maxsus algoritmlar va nazorat tizimlarini joriy etish zarur va bu tizimlar
yordamida yolg‘on axborotlarni aniqlash va ularni tarqatishning oldini olish mumkin. Masalan,
Facebook va Twitter kabi platformalar maxsus algoritmlar yordamida yolg‘on axborotlarni

aniqlab, ularni o‘chirish yoki foydalanuvchilarni ogohlantirish tizimlarini joriy etgan. Shu kabi
yondashuvlar orqali ijtimoiy media platformalarida ishonchli axborot oqimini ta’minlash
mumkKin.

Uchinchidan, hozirda media savodxonligi zamonaviy jamiyatlar uchun muhim va zaruriy
yondashuv sifatida qaralmoqda. Global axborot oqimining tezlashishi, raqamli texnologiyalar
va ijtimoiy media platformalarining keng tarqalishi shu o‘rinda axborotning sifatini baholash
va to‘gri tahlil qilish ko‘nikmalarini rivojlantirish zaruratini keltirib chigarmoqda. Media
savodxonligi insonlarga media makonida axborotlarni to‘g'ri qabul qilish, tahlil qilish va
foydalanish ko‘nikmalarini rivojlantirishda muhim rol o‘ynaydi. Buning uchun esa, ta’lim
tizimida media savodxonligi darslarini joriy etish va keng targ'ib qilish zarur. Bu darslar
o‘quvchilarga axborotni tahlil qilish, ishonchliligini baholash va yolg‘on axborotni aniglash
ko‘nikmalarini o‘rgatadi va bu orqali yoshlar va o‘quvchilar media makonida to‘g‘ri qaror qabul
qilishlari, axborotning manbalarini baholashlari va ularning ishonchliligini tekshirishlari
mumkKkin.

Xulosa. Media madaniyati axborot jamiyatining ma’naviy va intellektual manzarasini
shakllantirishda hal giluvchi rol o‘ynaydi. U texnologiya va madaniyat o‘rtasidagi ko‘prik bo‘lib
xizmat qiladi, yangi kommunikativ axlogni shakllantiradi va global tushunishni rivojlantiradi.
O‘zbekiston uchun media madaniyatini mustahkamlash barqaror modernizatsiya, fugarolik
faolligi va madaniyatlararo muloqotni rivojlantirishning muhim omilidir. Media madaniyati
axborot jamiyatida ijtimoiy-madaniy o‘zgarishlarning aks-sadosi va harakatlantiruvchi kuchi
sifatida xizmat qiladi. U insonlarning haqiqatni idrok etishi, o’zaro muloqot qilishi va madaniy
o‘zligini belgilashiga ta’sir ko‘rsatadi. Globallashuv va ragamlashtirish sharoitida media
madaniyati ijtimoiy birlashuv va madaniy muloqotni ta’'minlovchi muhim omilga aylanadi. Shu
bois tanqidiy va axlogiy media ongini rivojlantirish ta’lim, boshqaruv va madaniyat sohalari
uchun strategik vazifadir.

Xususan, bugungi kunda zamonaviy oliy ta’limning vazifasi - bitiruvchi talabalarga
ommaviy axborot vositalarining ishlashi, ularning mazmunini to‘g‘ri baholash qobiliyati, o‘sib
borayotgan axborot ogimlaridan eng muhimlarini mustaqil ravishda tanlash qobiliyatiga
yordam berish, ma’lumotni qayta ishlash va undan magqgsadli foydalanish, shuningdek zararli
bo‘lishi mumkin bo‘lgan ma’lumotlarni «filtrlash» dan iborat.

Jamiyatni axborotlashtirishning ustuvor yo‘nalishlaridan biri shaxsning axborot
madaniyatini shakllantirishdan iboratdir. Bu ijtimoiy masala hisoblanadi.

Media savodxonlik deyarli butun dunyo ta’lim tizimida eng asosiy kompetensiyalardan
biri deb tan olinmoqda.

Tajribalar shuni ko‘rsatadiki, mediakompetentlik tushunchasi ostida yotadigan bir
necha atamalar, jumladan, media madaniyat, mediatarg‘ibot, mediata’lim, media axborot,
kompyuter madaniyati, mediasavodxonlik kabi atamalari umumiy ma’noda axborot
madaniyatini shakllanishi va rivojlanishining muhim tarkibiy qismlari hisoblanadi.

Axborot madaniyati fenomeni axborotlashtirish asriga o‘tishning universal ijtimoiy
muhim Kkategoriyasi sifatida xizmat qiladi. Texnika va texnologiyaning rivojlanishi,
axborotlashgan jamiyatning shakllanishi, o‘z navbatida, jamiyatning axborot madaniyatiga ega
bo‘lishi - bu har bir insonning o‘zligini anglashida, sotsiumdagi o‘rni va vazifasini bilishida katta
ahamiyatga egadir.

